
ARABA ERAKUNDE SANITARIO INTEGRATUA
ORGANIZACION SANITARIA INTEGRADA ARABA

ORDENAGAILU BIDEZKO TOMOGRAFIA (OT) EGITEARI
BURUZKO INFORMAZIO OROKORRA

OTa edo eskanerra teknika erradiologiko bat da, X izpiak erabiltzen ditu eta gorputzetik
igarotzen den erradiazioa neurtzen duten detektore batzuk ditu. Giza gorputza irudikatzen
du doitasun anatomiko handiko irudiak erabiliz; ondoren, miaketaren ardura duen
erradiologoak aztertzen ditu diagnostikoaren txostena egiteko.

Miaketa ez da mingarria, eta ez du ondoezik eragiten. Normalean, 15-30 minutu irauten
du orotara.

Batzuetan, zure kasua aztertu duen erradiologoak aginduta, probaren aurretik ahotiko
kontrastea hartu behar da, ura edan behar da eta/edo miaketan zehar zain barneko
kontraste iodatua sartuko dizugu. Gure zerbitzuan kontraste iodatu ezionikoak bakarrik
erabiltzen ditugu.

Kontraste iodatu ez-ionikoak medikuntzan erabiltzen diren produktu seguruenetakoak
dira, baina, hala ere, ez daude arriskuetatik salbuetsita. Batez ere, kontrastearekiko
erreakzioek eragin ditzakete arriskuak; beraz, komeni da hau jakin dezazun:

e Oso gutxitan, erreakzioak eragiten ditu zain barnetik ematen den kontraste
iodatuak, hala nola goragalea, bero-sentsazioa, gonbitoa eta azala gorritzea.

e Oso kasu bakanetan, erreakzio larriagoak gertatzen dira, tratamendu anbulatorioa
edo ospitaleko tratamendua behar dutenak. Estatistikoki, 0,27 heriotza deskribatu
dira milioi bat miaketako.

e Horiez gainera, erreakzio gurutzatuak gerta litezke beste medikamentu batzuekin,
bai eta giltzurrun-funtzioan eragina izan ere.

Horregatik guztiagatik, nahitaezkoa da hauek jakinaraztea:

iodoari edo bestelako substantziaren bati ALERGIA diozun.

e lehenago kontraste iodatuarekin egindako miaketaren batean intolerantziarenedo
ERREAKZIOren bat izan duzun.

e ASMA-aurrekaririk izan duzun.

e GILTZURRUN-FUNTZIOAren asaldurarik duzun.

¢ METFORMINA duten AHOTIKO ANTIDIABETIKOAK hartzen dituzun.

Informazio horren arabera, zuretzako neurri egokienak hartuko ditugu. Dena dela,
edozein konplikazio sortzen dela ere, zaude ziur ospitaleko bitarteko mediko guztiak prest
daudela konplikazio horiek konpontzen saiatzeko.

X izpiekin egiten diren miaketa guztietan bezala, jakinaraz iezaguzu haurdun zauden edo
horren susmoa duzun.

Informazio gehiago nahi baduzu, galdetu artatzen zaituzten profesionalei



